
III. OUTRAS DISPOSICIÓNS
CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA

Resolución do 27 de setembro de 2006,
da Secretaría Xeral de Emigración, pola
que se procede á publicación das subven-
cións concedidas en virtude da Resolución
do 9 de xuño de 2006 pola que se esta-
blecen as subvencións para o desenvol-
vemento de programas de integración
laboral destinados a persoas retornadas
e inmigrantes e se procede á súa con-
vocatoria.

De conformidade co establecido no artigo 18.1º da
Lei 38/2003, do 17 de novembro, xeral de subvencións,
no artigo 78.8º do Decreto lexislativo 1/1999, do 7
de outubro, polo que se aproba o texto refundido da
Lei de réxime financeiro e orzamentario de Galicia,
e de acordo co disposto no artigo 9 da Resolución do
28 de setembro de 2006, pola que se procede á publi-
cación das subvencións concedidas en virtude da Reso-
lución do 9 de xuño de 2006 pola que se establecen
as subvencións para o desenvolvemento de programas
de integración laboral destinados a persoas retornadas
e inmigrantes e se procede á súa convocatoria, procédese
á publicación das axudas concedidas ao abeiro da
devandita resolución de convocatoria.

Finalidade da axuda: estas axudas teñen como fina-
lidade promover e fomentar a integración laboral das
persoas retornadas e inmigrantes, mediante o financia-
mento de programas e accións de apoio á inserción
laboral destes colectivos migrantes, realizados por aso-
ciacións e entidades sen ánimo de lucro que desenvolvan
actividades neste ámbito.

Norma reguladora: Resolución do 9 de xuño de 2006
pola que se establecen as subvencións para o desen-
volvemento de programas de integración laboral des-
tinados a persoas retornadas e inmigrantes e se procede
á súa convocatoria (Diario Oficial de Galicia nº 115,
do 16 de xuño).

Aplicación orzamentaria: 04.50.213A.480.0.
Crédito orzamentario: 200.000 euros.
Asociacións e entidades beneficiarias con indicación

do importe da axuda concedida a cada unha delas,
por orde alfabética: figuran no anexo.

Santiago de Compostela, 27 de setembro de 2006.

Manuel Luis Rodríguez González
Secretario xeral de Emigración

ANEXO

CONSELLERÍA DE INNOVACIÓN
E INDUSTRIA

Orde do 11 de outubro de 2006 pola que
se modifica a do 16 de maio de 2006
pola que se establecen as bases regula-
doras para a concesión en réxime de con-
correncia competitiva de subvencións para
o fomento de infraestruturas turísticas no
medio rural e se procede á súa convo-
catoria para o ano 2006.

A Orde do 16 de maio de 2006 pola que se establecen
as bases reguladoras para a concesión en réxime de
concorrencia competitiva de subvencións para o fomento
de infraestruturas turísticas no medio rural e se procede
á súa convocatoria para o ano 2006 (DOG nº 101,
do 29 de maio) establece no seu artigo 9.1º a data
límite para a presentación de xustificación do inves-
timento executado por parte dos beneficiarios das sub-
vencións concedidas.

Non obstante, visto que o prazo concedido para a
devandita xustificación é insuficiente para a súa rea-
lización, cómpre modificar o artigo anterior no sentido
de ampliar o prazo citado.

Por todo o exposto e no uso das facultades que me
foron conferidas,

DISPOÑO:
Artigo 1º
O artigo 9º, no seu número 1, queda redactado como

segue:
«1. Os beneficiarios de subvencións concedidas en

virtude desta orde terán como data límite, para a pre-
sentación de xustificación do investimento executado,
o 30 de novembro de 2006».

Disposición derradeira
Única.-Esta orde entrará en vigor o día seguinte ao

da súa publicación no Diario Oficial de Galicia.
Santiago de Compostela, 11 de outubro de 2006.

Fernando X. Blanco Álvarez
Conselleiro de Innovación e Industria




